
    

Pinngortitamut Avatangiisinut Inatsisinillu Atuutitsinermut Naalakkersuisoq 

Naalakkersuisoq for Natur, Miljø & Justitsområdet  

 

 

1 
 

Jens Immanuelsen, Inatsisartunut ilaasortaq, Siumut 

/-Maani 

Upernavimmi imermik pilersuineq pillugu § 37 naapertorlugu apeqquteqaammut 

nr. 125-imut akissut 

 

Asasara Jens Immanuelsen 

 

Apeqquteqaaternut Upernavimmi imermik pilersuinermi pissutsit pilersaarutillu pillugit 

paasissutissiinissannik periarfissiisunut qujanaq.  

 

Akissuteqaammi paasissutissat Nukissiorfinnit piniarneqartut tunngavigineqarput.  

 

Apeqqutitit marluk matuma kinguliani ataasiakkaarlugit issuarneqarput: 

 

 

1. Upernavimmi imeqarfiup uneqattaartumik ingerlanera 

aqqiiviginiarlugu Naalakkersuisut qanoq iliuusissamik 

pilersaaruteqarpat? 

 

Upernavimmi imermik pilersuinermi taseq imeqarfiusoq killilimmik imaqarpoq. 

Taamaattumik Upernavimmi imeqarfik, Kalaallit Nunaanni kisiartaalluni imermik 

imaaneersumik tarajuiaanissamut sillimmateqarfiuvoq.  

2014-imi ukiaanerata tungaanut imeq tatsimi imeqarfiusumeersoq imeqarfiugallartumi, 

Upernavimmi imeqarfiup 2009-imi ikuallannerata kingorna pilersinneqartumi, 

salinneqartarpoq. 2014-imi ukiaanerani imeqarfik ataavartumik atorneqartussaq 

atorneqalerpoq.  

 

Imeq imigassaq Upernavimmi biilinik tankilinnik agguaanneqartarpoq. 2015-ip 

aallartinnerani agguaassineq ajoraluartumik unittoornermik eqqugaasimavoq, 

tamatumalu kingunerisaanik inoqutigiit piffissami sivikitsumi imermut tankitik 

immertissinnaasimanngilaat. 2015-imi apriilimi ilimasaarutigineqarpoq, imermik 

pilersuinermi killilersuinissaq pisariaqartinneqarsinnaasoq, pissutigalugu taseq 

imeqarfiusoq imaarussimammat. Kisiannili pilersuinermut sillimmataasup 

pitsaanerulersinnissaa iluatsissimavoq, taamaalilluni killilersuinissaq 

ilimasaarutigineqaraluartoq pisariaqarsimanani. Maannakkorpiaq imermik pilersuineq 

killilersorneqanngilaq.  

 

Nukissiorfiit suliniutit aalajangersimasut marluk makkua, siunissami imermik 

pilersuinermik qulakkeerisussat, paasissutissiissutigaat: 

• Upernavimmi imermik suliarineqanngitsumik 

isumalluutissaasinnaasut allat piviusunngortinneqarnissaannut 

periarfissat Nukissiorfiit misissorpaat.  

 

• Aalajangersimasumik qulakkeerneqarpoq maannakkut imeqarfik 

pilersuiffiusoq, ilaatigut ingerlaavartumik nakkutigineqarnerata 

annertusineratigut, pitsaasumik ingerlasoq. 

 

 

 

2. Aamma qaqugu iluarsiisoqassava? 

 

Apriilimi paasineqarmat taseq imeqarfiusoq imaaruttoq, Nukissiorfiit piaartumik imermik 

imaaneersumik tarajuiaanermut sillimmataasup ingerlanneqarnissaa aallartitippaa. Hen 

over sommeren 2015-imi aasaanerata ingerlanerani Upernavimmi imermik pilersuineq 

ingerlaavartumik aserfallatsaaliuiffigineqassaaq iluarsaanneqassallunilu. 

 

Neriuppunga akissuteqaat tamakkiisutut isumaqarfigissagit. 

 

Inussiarnersumik inuulluaqqusillunga 

 

 

 

Mala Høy Kúko 


